საქართველოში ბავშვთა დაცვისა და კეთილდღეობის სისტემის გაძლიერების ხელშეწყობისთვის მიმართულ ღონისძიებათა ერთიანი საკოორდინაციო საბჭოს დებულება
    მუხლი 1. ზოგადი დებულებები 
1. საბჭო წარმოადგენს ქვეყნის მასშტაბით ბავშთა დაცვისა და კეთილდღეობის სისტემის და გაძლიერების  მიზნით შექმნილ კოლეგიურ ორგანოს – ბავშთა კეთილდღეობის და დაცვის სფეროში მომუშავე საჯარო,   არასათმავრობო/დონორი, საერთაშორისო და კერძო ორგანიზაციების საკოორიდნაციო მექანიზმს ეროვნულ დონეზე. 
2. საბჭო თავის საქმიანობას წარმართავს საქართველოს კონსტიტუციის , საქართველოს საერთაშორისო ხელშეკრულებებისა და შეთანხმებების , საქართველოს კანონების , კანონქვემდებარე ნორმატიული აქტებისა და ასრულებს კანონმდებლობითა და ამ დებულებით გათვალისწინებულ ან საქართველოს მთავრობის მიერ დაკისრებულ ამოცანებს. 
3. საბჭო ფუნქციონირებს პროექტის „ბავშვთა დაცვისა და კეთილდღეობის სისტემის გაძლიერების ხელშეწყობა“ პროექტის ფარგლებში;
4. საბჭოს იურიდიული მისამართია: საქართველო, თბილისი 0119, წერეთლის გამზ. №144. 
    მუხლი 2. საბჭოს მიზანი და ფუნქციები 
1. საბჭოს მიზანია ხელი შეუწყოს ბავშვთა დაცვისა და ბავშვთა კეთილდღეობის სისტემის შემდგომ განვითარებას, ჩამოაყალიბოს ერთიანი ეროვნული პლატფორმა, რომელიც გააღრმავებს ბავშვთა დაცვის და კეთილდღეობის საკითხებზე სხვადასხვა სახელმწიფო ადგილობრივი თვითმმართველობის სტრუქტურების თუ არასამთავრობო/დონორი და საერთაშორისო ორგანიზაციების უწყებათაშორის თანამშრომლობას.  
2. საბჭოს ძირითადი ფუნქციებია: 
ა) მოახდენოს დროული და შესაბამისი რეაგირება ბავშვთა დაცვისა და ბავშვთა კეთილდღეობის სფეროში მიმდინარე ინიციატივებზე და ხელი შეუწყოს სამთავრობო დონეზე მათ განხილვას;
ბ) შესაბამისი კანონმდებლობისა და პროგრამების შემუშავებაში მონაწილეობის მიიღოს; 
გ) ხელი შეუწყოს ოჯახის მხარდამჭერი და ოჯახის ჩამნაცვლებელი მომსახურებების განვითარებას;
დ) მხარი დაუჭოს ქვეყანაში დეინსტიტუციონალიზაციის პროცესის გაძლიერებას და ბავშვზე ზრუნვის დაწესებულებების სახელმწიფო რეგულირების ჩარჩოში მოქცევას;
ე) განავითაროს შესაბამისი კონცეფცის, რაც უზრუნველყოფს სოციალური მუშაკების სახელმწიფო სისტემის გაძლიერებას;  
ვ)   საქართველოში მიმდინარე  ბავშვთა დაცვისა და კეთილდღეობის ხელშეწყობისთვის მიმართულ ღონისძიებათა გეგმის შემუშავება და გეგმის განხორციელების პროცესში ეროვნული რეაგირების კოორდინაცია.  საბჭო უზრუნველყოფს მასში შემავალ წევრებს შორის პასუხისმგებლობების გადანაწილებას გეგმის განხორციების პროცესში; 
ზ) ჩამოაყალიბოს და იმუშოს კომიტეტების საშუალებით:
ზ.1) სოციალური მუშაობისა და ალტერნატიული მომსახურებების განვითარების კომიტეტი: 
ზ.2) პრევენციისა და ოჯახის მხარდამჭერი მომსახურებების გაძლიერების კომიტეტი; 
ზ.3) დეინსტიტუციონალიზაციის სტრატეგიისა და სამოქმედო გეგმის შემუშავებისა და განხორციელების კომიტეტი; 
ზ.4) ბავშვზე ზრუნვის მომსახურებათა მონიტორინგის სისტემის განვითარების კომიტეტი;

თ) საჭიროების შემთხვევაში საბჭო ჩამოაყალიბოსს სხვა მიზნობრივ კომიტეტებიც, სამოჭრილ საკითხზე კოორდინირებული მუშაობის უზრუნველყოფის მიზნით.

3. თავისი ფუნქციების შესრულებისას საბჭო: 
ა) თანამშრომლობს სახელმწიფო, საზოგადოებრივ და სხვა ორგანიზაციებთან/ დაწესებულებებთან და ფიზიკურ პირებთან; 
ბ) საჭიროების შემთხვევაში იწვევს ამა თუ იმ დარგის სპეციალისტებს; 
გ) აწყობს სამუშაო შეხვედრებსა და სხვა ღონისძიებებს; 
დ) გამოითხოვს მუშაობისათვის საჭირო დოკუმენტაციას; 
ე) აყალიბებს  და ზედამხედველობს ამ დებულების მე-2 მუხლის, მე-2 პუნქტის „ზ“ ქვე-პუნქტით გათვალისიწნებული კომიტეტების საქმიანობას;
ვ) ახორციელებს სხვა უფლება‑მოვალეობებს;
მუხლი 3. საბჭოს შემადგენლობა და სტრუქტურა 
1. საბჭო თავის შემადგენლობაში აერთიანებს სამთავრობო დაწესებულებებს, არასამთავრობო/დონორ და საერთაშორისო ორგანიზაციებსა და სხვა დაინტერესებულ მხარეებს. 
2. საბჭოს ორგანიზაციული სტრუქტურა შედგება საბჭოს წევრებისგან და სამდივნოსაგან.  
3. საბჭოს შემადგენლობას ამტკიცებს საქართველოს ოკუპირებული ტერიტორიებიდან იძულებით გადაადგილებულ პირთა, შრომის, ჯანმრთელობისა და სოციალური დაცვის მინისტრი ინდივიდულური სამართლებრივი აქტით.
3. საბჭოს თავმჯდომარეობს საქართველოს ოკუპირებული ტერიტორიებიდან იძულებით გადაადგილებულ პირთა, შრომის, ჯანმრთელობისა და სოციალური დაცვის მინისტრი. 
4. საბჭოს თავმჯდომარე: 
ა) ხელმძღვანელობს საბჭოს საქმიანობას; 
ბ) განსაზღვრავს და საბჭოს  წარუდგენს საბჭოს იმ წევრს, რომელიც ახორციელებს თავმჯდომარის მოადგილის უფლებამოსილებას;
გ) ხელს აწერს საბჭოს სხდომის ოქმს, ასევე საბჭოს მიერ შემუშავებულ/მიღებულ დოკუმენტებს (გადაწყვეტილებებს, წინადადებებს, რეკომენდაციებს და სხვ.); 
დ) ხელმძღვანელობს  საბჭოს წლიური გეგმისა და კომიტეტების სამოქმედო გეგმის შედგენაში;
ე) საბჭოს სახელით აწარმოებს სამსახურებრივ მიმოწერას; 
ვ) ასრულებს საბჭოს წარმომადგენლობით ფუნქციებს – წარმოადგენს საბჭოს საქართველოსა და უცხო ქვეყნების ხელისუფლების ორგანოებთან, მესამე პირებთან, მათ შორის, პრესასა და მასობრივი ინფორმაციის სხვა საშუალებებთან, აგრეთვე , საერთაშორისო ორგანიზაციებთან ურთიერთობისას; 
ზ) ამტკიცებს საბჭოს სხდომების დღის წესრიგს; 
თ) იწვევს და წარმართავს საბჭოს სხდომებს; 
ი) ხმების თანაბრად განაწილების შემთხვევაში სარგებლობს გადამწყვეტი ხმის უფლებით; 
კ) ნიშნავს საბჭოს მდივანს, რომელიც  არის საბჭოს წევრი და არ სარგებლობს ხმის უფლებით.
ლ) ახორციელებს სხვა უფლება‑მოვალეობებს. 
5. საბჭოს წევრთა რაოდენობა არ უნდა აღემატებოდეს 16 წევრს. 
6. საბჭოს წევრი ვალდებულია: 
ა) მიიღოს მონაწილეობა საბჭოს სხდომებში, საკითხის განხილვასა და კენჭისყრაში; 
ბ) ცალკეულ განსახილველ საკითხზე ინტერესთა კონფლიქტის არსებობის შემთხვევაში დაუყოვნებლივ განაცხადოს ამის თაობაზე; 
გ) ხელი შეუწყოს საბჭოს გადაწყვეტილების შესრულებას. 
9. საბჭოს წევრი უფლებამოსილია: 
ა) წინასწარ გაეცნოს განსახილველ საკითხებს, სამდივნოსგან მოითხოვოს დამატებითი ინფორმაცია და მიაწოდოს საკუთარი წინადადებები; 
ბ) უარი თქვას საბჭოს წევრობაზე; 
გ) საბჭოს შესაბამისი გადაწყვეტილების საფუძველზე წარმოადგინოს საბჭო მესამე პირებთან ურთიერთობაში; 
დ) დაინტერესებულ პირებს მიაწოდოს ინფორმაცია საბჭოს მუშაობისა და მიღებული გადაწყვეტილებების შესახებ; 
ე) მოახდინოს საკუთარი უფლებამოსილების დელეგირება სხვა პირზე, რის შესახებაც წერილობით აცნობებს საბჭოს სამდივნოს. 
6. საბჭოს მუშაობაში მონაწილე იმ პირებს, რომლებიც საბჭოს სხდომაში მონაწილეობას მიიღებენ საბჭოს წევრის სახელით, უნდა გააჩნდეთ დელეგირებული უფლებამოსილება. 
    მუხლი 4. ინტერესთა კონფლიქტი და მისი გადაწყვეტა    
1. ამ მუხლის მიზანია ხელი შეუწყოს ინტერესთა კონფლიქტის თავიდან აცილებას ან/და საშუალება მისცეს საბჭოს, მოახდინოს რეაგირება ინტერესთა კონფლიქტის ფაქტებზე, თუ მათი თავიდან აცილება ვერ მოხერხდა. 
2. ინტერესთა კონფლიქტის თავიდან აცილების მიზნით საბჭოს წევრს უფლება არ აქვს: 
ა) საბჭოს მიზნების წინააღმდეგ გამოიყენოს საბჭოს წევრის სტატუსით მიღებული ინფორმაცია; 
ბ) საბჭოს წევრის სტატუსი გამოიყენოს ისეთი გადაწყვეტილების მიღებისას, რომელიც ზეგავლენას ახდენს სხვა ორგანიზაციაზე, რომელშიც მას იმავდროულად უკავია თანამდებობა ან იმყოფება შრომით ურთიერთობებში ანდა დაინტერესებული მხარე მისი ახლო ნათესავია; 
     გ) იმოქმედოს ანგარებით საბჭოს წევრის სტატუსით ხმის მიცემის ან ხმის მიცემისაგან თავის შეკავების სანაცვლოდ. 
     3 . საბჭოს სხდომაზე, კენჭისყრის დაწყებამდე, საბჭოს ყველა წევრი ვალდებულია შეავსოს ინტერესთა დეკლარირების ფორმა (დანართის მიხედვით). სხვა სუბიექტები ინტერესთა შესაძლო კონფლიქტის შემთხვევაში ინტერესთა დეკლარირების ფორმის შევსებას ახდენენ იმ მომენტში, როდესაც მათ მიმართ ინტერესთა კონფლიქტის გარემოება წარმოიშობა. აღნიშნული ფორმები განიხილება საბჭოს თავმჯდომარის მიერ და ინახება საბჭოს სამდივნოში შემდგომი საჭიროებისათვის. 
     4. საბჭოს წევრს აქვს უფლება, თავად წამოჭრას განხილვისათვის საკითხი სხვა წევრის ინტერესთა კონფლიქტის შესახებ, თუ აღნიშნული გარემოება უფრო ადრე არ იყო გაცხადებული. ამ შემთხვევაში საბჭოს წევრი ვალდებულია პირველად მიმართოს საბჭოს თავმჯდომარეს. 
5. ინტერესთა კონფლიქტის არსებობის/არარსებობის შესახებ ცალკეული სუბიექტის მიმართ გადაწყვეტილებას იღებს საბჭო დებულებით დადგენილი წესით. გადაწყვეტილების მიღების პროცესს არ ესწრება პირი, რომლის მიმართაც ინტერესთა კონფლიქტის არსებობა განიხილება. საბჭოს მხრიდან მოთხოვნის შემთხვევაში სუბიექტს, რომლის მიმართაც ინტერესთა კონფლიქტი განიხილება, შეუძლია ახსნა‑განმარტებები მიაწოდოს საბჭოს. 
6. საბჭოს წევრის მიმართ ინტერესთა კონფლიქტის წარმოქმნის შემთხვევაში: 
ა) წინასწარი დეკლარირების და საბჭოს მიერ ინტერესთა კონფლიქტის დადასტურებისას – მას უწყდება კენჭისყრაში მონაწილეობის უფლება ინტერესთა კონფლიქტის აღმოფხვრამდე; 
ბ) თუ მისთვის ცნობილი იყო გარემოება ან ინფორმაცია, რომელიც მას, როგორც სუბიექტს, ინტერესთა კონფლიქტში აყენებდა და ამის შესახებ წინასწარ დეკლარირება არ მოახდინა, ხოლო საბჭომ დაადგინა და დაადასტურა ინტერესთა კონფლიქტის არსებობა – მას უწყდება წევრის უფლებამოსილება. 
8. საბჭოს აქვს უფლება, მოახდინოს ან/და მოითხოვოს იმ გადაწყვეტილებების, მოქმედებებისა და შედეგების ანულირება, რომლებიც ინტერესთა კონფლიქტის პირობებში იქნა მიღებული. 
9. თუ საბჭომ დადგენილი წესით ინტერესთა კონფლიქტის არსებობა უარყო ან დაადგინა, რომ ის გავლენას ვერ მოახდენს საბჭოს მუშაობაზე, სუბიექტი დაუყოვნებლივ უბრუნდება სამუშაო პროცესს და განაგრძობს საკუთარი უფლებამოსილებების განხორციელებას. 
10. სუბიექტის მიმართ ინტერესთა კონფლიქტის შესახებ წარმოებული განხილვის და გადაწყვეტილების მიღების პროცესი უნდა იყოს აღწერილი და რეგისტრირებული სამდივნოს მიერ შესაბამისი ოქმით. 
    მუხლი 5. საბჭოს საქმიანობის წესი 
1. საბჭოს სხდომა მოიწვევა კალენდარული წლის განმავლობაში არანაკლებ 4-ჯერ. სხდომის მოწვევის უფლება აქვს საბჭოს თავმჯდომარეს, თავისი ინიციატივით ან საბჭოს წევრთა სრული შემადგენლობის არანაკლებ ერთი მესამედის მოთხოვნით; 
2. სსიპ სოციალური მომოსახურების სააგენტო საბჭოს დასამტკიცებლად წარუდგენს საბჭოს საქმიანობის სახელმძრვანელო პროცედურას; 






                                                                   დანართი 

საქართველოში ბავშვთა დაცვისა და კეთილდღეობის სისტემის გაძლიერების ხელშეწყობისთვის მიმართულ ღონისძიებათა ერთიანი საკოორდინაციო საბჭო
ინტერესთა დეკლარირების ფორმა
შევსების თარიღი: 
სახელი/გვარი: 
ორგანიზაცია: 
პოზიცია საკოორდინაციო საბჭოში: 
მე, _________________________, საკოორდინაციო საბჭოს დებულების „ინტერესთა კონფლიქტის და მისი თავიდან აცილების“ ნაწილთან მიმართებაში ვაცხადებ შემდეგს: 
1. ყურადღებით გავეცანი საკოორდინაციო საბჭოს დებულების მე‑4 მუხლს ინტერესთა კონფლიქტის და მისი თავიდან აცილების შესახებ; 
2. თანხმობას ვაცხადებ, დავიცვა მასში მოცემული პრინციპები და მოთხოვნები; 
3. ვაცნობიერებ ვალდებულებას, წინასწარ, წერილობით ვაცნობო საკოორდინაციო საბჭოს ნებისმიერი არსებული ან პოტენციური გარემოების შესახებ, რომელიც შესაძლოა იწვევდეს ინტერესთა კონფლიქტს ან აღქმულ იქნეს, როგორც ინტერესთა კონფლიქტი, ჩემი საკოორდინაციო საბჭოში მუშაობისას; 
4. მე ვეთანხმები ინტერესთა კონფლიქტის შესახებ ქვემოთ მოცემული დეკლარაციული დებულებებიდან ერთ‑ერთს, რომელიც, ჩემს ხელთ არსებული ინფორმაციით, ხელმოწერის მომენტისათვის შეესაბამება სიმართლეს: 
  

	


არა: ჩემი მონაწილეობით საკოორდინაციო საბჭოს მუშაობაში ინტერესთა კონფლიქტი არ წარმოიქმნება, არ არსებობს რაიმე საფუძველი ან გარემოება, რომელიც წინააღმდეგობაში მოდის საკოორდინაციო საბჭოს დებულების მე‑4 მუხლთან; 
  
	  


დიახ: ჩემი მონაწილეობით საკოორდინაციო საბჭოს მუშაობაში იქმნება ინტერესთა კონფლიქტი, ან იქმნება გარემოება, რომელიც შესაძლოა, აღქმულ იქნეს, როგორც ინტერესთა კონფლიქტი. კერძოდ: 
  
	  

	  

	  

	  

	  

	  


ხელმოწერა: ____________________________ 

